
雲居寺孤桐

作者：白居易

本作品收錄於《全唐詩/卷424》和《白氏長慶集/卷001》

一株青玉立，千葉綠雲委。

亭亭五丈餘，高意猶未已。

山僧年九十，清淨老不死。

自云手種時，一顆青桐子。

直從萌芽拔，高自毫末始。

四面無附枝，中心有通理。

寄言立身者，孤直當如此。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

